
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër portalit të lajmeve 

Indeksonline 

 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Demira 

Krujezit kundër portalit të lajmeve Indeksonline lidhur me 

artikullin me titull: “Fillon hakmarrja, Albin Kurti e 

shkarkon Avdullah Hotin nga posti i zv.kryeministrit”, dhe 

mori këtë: 

 

 

 

 

 

                      V E N D I M  

  

 

 

- Ankesa nuk miratohet.  
 

 



 

 

 

 

A R S Y E T I M I 

 

 

 

Ankesa ka të bëjë me shkrimin e publikuar në portalin e 

lajmeve Indeksonline me titull “Fillon hakmarrja, Albin Kurti 

e shkarkon Avdullah Hotin nga posti i zv.kryeministrit”, dhe 

pretendimin se titulli i shkrimit bënë shkelje të Kreut II 

(Raportimi i së vërtetës), pika 4 e Kodit të mediave të 

shkruara. 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

  

Pas leximit të shkrimit dhe shqyrtimit të ankesës, KMShK 

vendos se ankesa nuk miratohet.  

 

Media ka publikuar një shkrim, titulli i së cilës shihet si 

problematik nga ankuesja. Gjithsesi, KMShK disa herë ka 

vendosur për lirinë e medias deri në një masë tek titujt, e 

sidomos kur ndikimi i tyre në publik është i vogël dhe kur 

lidhen me lajmin në brendësi. KMShK shumë herë ka vendosur që 

mediat të kenë lirinë e përdorimit të metaforës apo 

përshkrimit të situatës që ka brendësia e tekstit. 

  

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


